REPUBLIKA E SHQIPERISE
KUVENDI

LIGJ
Nr. 9/2022
PER PROFESIONIN E NDERMJETESIT TE PASURIVE TE PALUAJTSHME

Né mbéshtetje té neneve 78, 81, pika 1, dhe 83, pika 1, té Kushtetutés, me propozimin e
Késhillit té Ministrave,

KUVENDI
| REPUBLIKES SE SHQIPERISE
VENDOSI:
KREU |
DISPOZITA TE PERGJITHSHME
Neni 1
Objekti
Obijekti i kétij ligji éshté pércaktimi i rregullave pér ushtrimin e profesionit té ndérmjetésit
té pasurive té paluajtshme, té drejtat dhe detyrimet e tij, procedurén dhe masat disiplinore ndaj
ndérmjetésit té pasurive té paluajtshme.
Neni 2
Qéllimi
Ky ligj ka pér géllim rregullimin e ushtrimit té profesionit té€ ndérmjetésit té pasurive té
paluajtshme, mbrojtjen e interesave té ligjshme té ndérmjetésit té pasurive té paluajtshme, si
dhe té cdo shtetasi népérmjet garantimit té ligjshmérisé gjaté ndérmjetésimit té veprimeve
juridike pér kalimin e pronésisé sé sendeve té paluajtshme ose té té drejtave reale mbi to.
Neni 3

Pérkufizime

Né kété ligj termat e méposhtém kané kéto kuptime:
1. “Ministri” ose “ministria” éshté ministri ose ministria pérgjegjése pér drejtésiné.



2. “Ndérmjetés i pasurive té paluajtshme” éshté personi fizik i certifikuar nga ministria
pérgjegjése pér drejtésiné pér té ndérmjetésuar pérfundimin e njé marréveshjeje pér realizimin
e veprimit juridik té kalimit té pronésisé sé pasurive té paluajtshme ose té té drejtave reale mbi
to.

3. “Pasuri e paluajtshme” ose “pasuri” éshté ¢do send i paluajtshém sipas kuptimit té Kodit
Civil.

4. “Person i lidhur” éshté rrethi i personave gé kané marrédhénie me ndérmjetésin e
pasurive té paluajtshme ose kandidatin pér ndérmjetés té pasurive té paluajtshme, i pérbéré nga
bashkéshorti, bashkéjetuesi, prindérit, fémijét dhe ¢cdo person tjetér i pérmendur né certifikatén
familjare té léshuar nga zyra e gjendjes civile, si dhe ¢do person fizik ose juridik, gé dihet
botérisht se ka ose ka pasur marrédhénie té ngushta biznesi.

5. “Regjistri i Ndérmjetésve té Pasurive té Paluajtshme” éshté regjistri i té dhénave pér zyrat
e ndérmjetésimit té pasurive té paluajtshme dhe ndérmjetésit e pasurive té paluajtshme
administruar né pérputhje me kété ligj, né té cilin regjistrohen té dhénat pér marrjen dhe hegjen
e certifikatés sé ushtrimit té profesionit té ndérmjetésit té pasurive té paluajtshme, pérmbushjen
e detyrimeve ligjore, si dhe ecuring disiplinore té tyre.

6. “Veprime juridike me pasurité e paluajtshme” jané c¢do lloj veprimi juridik, gé ka si
objekt kalimin e té drejtés sé pronésisé sé pasurive té paluajtshme ose té té drejtave reale mbi
to, ku pérfshihen, por pa u kufizuar, kontraté shitjeje, shkémbimi, giraje ose enfiteoze.

7. “Veprimtaria e ndérmjetésimit té pasurive té paluajtshme” éshté ¢cdo veprimtari gé kryen
ndérmjetési i pasurive té paluajtshme pér té€ ndérmjetésuar pérfundimin e njé marréveshjeje pér
realizimin e veprimit juridik té kalimit té pronésisé sé pasurive té paluajtshme ose té té drejtave
reale mbi to, duke pérfshiré edhe publicitetin kur kryhet nga ndérmjetési me qéllim
promovimin e pasurisé sé paluajtshme pér palét e treta.

Neni 4
Parimet

Ndérmjetési i pasurive té paluajtshme gjaté ushtrimit té profesionit udhéhiget nga parimet
bazé té profesionalizmit, té etikés, té barazisé sé paléve, té integritetit dhe té konfidencialitetit.

KREU II
VEPRIMTARIA E NDERMJETESIT TE PASURIVE TE PALUAJTSHME
Neni 5
Ushtrimi i profesionit té ndérmjetésit té pasurive té paluajtshme

1. Profesioni i ndérmjetésit té pasurive té paluajtshme mund té ushtrohet vetém nga personi
gé éshté certifikuar pér kryerjen e késaj veprimtarie dhe éshté i regjistruar né Regjistrin e
Ndérmjetésve té Pasurive té Paluajtshme né pérputhje me kushtet e kriteret e parashikuara né
kéteé ligj.

2. Ndérmjetési i pasurive té paluajtshme mund té ushtrojé veprimtariné e tij edhe népérmjet
mjeteve elektronike ose né distancé. Né ¢do rast, kur veprimtaria ushtrohet népérmjet mjeteve
elektronike ose né distancé, ndérmjetési éshté i detyruar té njoftojé identitetin e tij, numrin e
certifikatés, si dhe numrin unik té identifikimit té subjektit.



3. Cdo person tjetér gé nuk éshté certifikuar pér ushtrimin e profesionit té ndérmjetésit té
pasurive té paluajtshme nuk lejohet té ndérmjetésojé kryerjen e veprimeve juridike pér kalimin
e pasurive té paluajtshme ose té té drejtave reale mbi to, pavarésisht formés ose mjetit qé
pérdoret pér ndérmjetésimin.

Neni 6
Kodi i Etikés Profesionale

1. Kodi i Etikés Profesionale pércakton standardet pér respektimin dhe zbatimin e
rregullave té etikés profesionale té ndérmjetésve té pasurive té paluajtshme, té drejtat dhe
detyrat né marrédhénie me klientét, ndérmjetésit e tjeré dhe institucionet shtetérore.

2. Kodi pércakton rregulla té hollésishme pér té drejtat dhe pérgjegjésité profesionale té
detyrueshme pér zbatim né ushtrimin e veprimtarisé ndérmjetésuese.

3. Kodi miratohet me urdhér t& ministrit pas marrjes sé mendimit t€ ndérmjetésve té
pasurive té paluajtshme ose shogatave profesionale té tyre.

KREU 1
HYRJA NE PROFESION
Neni 7
Organi certifikues

1. Ministri éshté autoriteti shtetéror pérgjegjés, i cili u jep certifikatén individuale pér
ushtrimin e veprimtarisé sé ndérmjetésimit té pasurive té paluajtshme personave fiziké qé
kérkojné té ushtrojné veprimtariné e tyre si ndérmjetés té pasurive té paluajtshme né pérputhje
me rregullat dhe procedurat e parashikuara né kété ligj.

2. Ministri jep certifikatén brenda 60 ditéve nga data e paragitjes sé dokumentacionit té
nevojshém, qé vérteton pérmbushjen e kritereve té parashikuara né pikat 1, 2 dhe 3 té nenit 8
té Kkétij ligji. Ndérmjetési i pasurive té paluajtshme pas marrjes sé certifikatés dhe pérpara
fillimit té veprimtarisé regjistrohet né organet tatimore né pérputhje me aktet ligjore né fuqi.

3. Kérkesa pér pajisjen me certifikatén individuale pér ushtrimin e veprimtarisé sé
ndérmjetésimit té pasurive té paluajtshme konsiderohet e miratuar né heshtje nése ministri nuk
i njofton vendimin pérkatés subjektit kérkues brenda afatit té pércaktuar né pikén 2 té kétij
neni, ose nuk njofton zgjatjen e afatit sipas pércaktimeve té nenit 97 té ligjit nr. 44/2015 “Kodi
i Procedurave Administrative i Republikés sé Shqipérisé”.

Neni 8
Kriteret pér certifikimin si ndérmjetés i pasurive té paluajtshme

1. Personi qé kérkon té certifikohet si ndérmjetés i pasurive té paluajtshme duhet té
pérmbushé kriteret e méposhtme:

a) té keté zotési té ploté juridike pér té vepruar;

b) té keté pérfunduar arsimin e mesém té larté, sipas legjislacionit né fuqi pér sistemin
arsimor parauniversitar né Republikén e Shqipérisé;

c) té mos jeté nén hetim apo gjykim pér veprat penale né fushén e pastrimit té parave, té
financimit té terrorizmit apo té arméve té shkatérrimit né mase;

¢) té mos jeté dénuar me vendim gjygésor té formés sé preré pér njé vepér penale té kryer
me dashje pér té cilén nuk éshté rehabilituar;

d) té mos jeté dénuar me masé administrative gjobé ose masén administrative gé detyron
subjektin té ndalé njé sjellje té caktuar, praktiké pune apo biznesi, si dhe té mos e pérsérisé né
té ardhmen, pér shkelje té legjislacionit né fuqi pér parandalimin e pastrimit té parave, té paktén
JOo mé herét se 6 muaj nga data e paragitjes sé kérkesés;

dh) té keté pérfunduar programin e detyrueshém té trajnimit pér kandidatét pér ndérmjetés
té pasurive té paluajtshme.

2. Shtetasi i huaj, pérvec Kritereve té parashikuara né pikén 1 té kétij neni, duhet té provojé
gé zotéron gjuhén shgipe me ané té paraqgitjes sé njé dokumenti té léshuar nga autoritetet
kompetente sipas legjislacionit né fuqi.

3. Kandidatit pér ndérmjetés t€ pasurive t€ paluajtshme mund t’i refuzohet e drejta e marrjes
sé certifikatés né rast se personat e lidhur me té jané té dénuar me vendim té formés sé preré
pér veprat penale né fushén e pastrimit té parave, financimit té terrorizmit apo té arméve té
shkatérrimit né mase.

4. Né rast se personat e lidhur me kandidatin pér ndérmjetés jané té dénuar sipas pércaktimit
té pikés 3 té kétij neni, ministri kérkon té dhéna, dokumente, fakte apo mjete té tjera té provés
pér pérfshirjen e kandidatit pér ndérmjetés né veprimtariné e paligjshme té personit té lidhur
nga Policia e Shtetit, prokuroria, gjykata, organet e administratés tatimore dhe doganore,
Drejtoria e Pérgjithshme e Parandalimit té Pastrimit t& Parave, Byroja Kombétare e Hetimit,
shérbimet shtetérore informative, si dhe nga ¢cdo organ publik, person fizik ose juridik gé
disponon té dhéna té vlefshme pér géllimet e verifikimit. Nése éshté e nevojshme, ministri
kérkon té dhéna shtesé nga institucionet e pérmendura né kété pike.

5. Ministri urdhéron refuzimin e sé drejtés pér té marré certifikatén kur krijon bindjen gé,
bazuar né vlerésimin e hollésishém té raporteve té paragitura nga institucionet kompetente,
sipas pikés 4 té kétij neni, si dhe né rezultatin térésor té hetimit administrativ, kandidati pér
ndérmjetés éshté i pérfshiré né veprimtaring e paligjshme té personit té lidhur, pavarésisht nése
kandidati pér ndérmjetés nuk éshté nén hetim pér kryerjen e njé vepre penale.

6. E drejta e marrjes sé certifikatés pér ushtrimin e profesionit té ndérmjetésit té pasurive
té paluajtshme né Republikén e Shqipérisé pezullohet deri né marrjen e vendimit té formés sé
preré té gjykatés nése shtetasi né kohén e paraqitjes s€ kérkesés pér t’u pajisur me certifikatén
e ushtrimit té profesionit &shté nén hetim apo gjykim pér njé nga veprat penale té pastrimit té
parave, té financimit té terrorizmit apo té€ arméve té shkatérrimit né mase.

7. Kandidatét paragesin ¢do dokumentacion té nevojshém qé vérteton pérmbushjen e
kritereve té parashikuara né pikat 1, 2 dhe 3 té kétij neni. Nése dokumentacioni i paragitur nuk
vérteton plotésisht pérmbushjen e kritereve, nuk éshté i ploté, i sakté, ose ka dyshime té
arsyeshme pér vértetésiné e tij, ministria mund té kérkojé informacion ose dokumentacion
shtesé nga ¢do organ publik.

8. Rregullat e hollésishme pér paraqgitjen dhe trajtimin e shprehjeve té interesit, si dhe
verifikimin e plotésimit té kritereve ligjore pércaktohen me urdhér té& ministrit.

Neni 9
Programi i detyrueshém i trajnimit
1. Programi i detyrueshém i trajnimit pér kandidatét pér ndérmjetés té pasurive té
paluajtshme zhvillohet pér njé kohézgjatje prej jo mé pak se 60 orésh dhe ka si géllim aftésimin

e tyre me njohurité e duhura profesionale pér ushtrimin e veprimtarisé e vecanérisht pér té
raportuar transaksionet e dyshimta me pasurité e paluajtshme, té cilat mund té kené si géllim



realizimin e pastrimit té parave ose financimin e terrorizmit, sipas legjislacionit pérkatés né
fuqi.

2. Programi i detyrueshém i trajnimit realizohet nga Shkolla Shqiptare e Administratés
Publike, nga institucione té arsimit té larté té akredituara sipas ligjit ose nga shogatat
profesionale té ndérmjetésve té pasurive té paluajtshme pas miratimit nga ministri.

3. Pas pérfundimit té programit té detyrueshém té trajnimit, kandidati pér ndérmjetés i
pasurive té paluajtshme pajiset me certifikatén pér pérfundimin e tij.

4. Pérmbajtja dhe organizimi i programit té detyrueshém té trajnimit, pjesémarrja né
trajnim, kohézgjatja, ményra e zhvillimit dhe e kontrollit té njohurive, si dhe tarifat e trajnimit
pércaktohen né rregulloren e programit té detyrueshém té trajnimit, e cila miratohet me urdhér
té ministrit.

Neni 10
Organizimi i ndérmjetésve té pasurive té paluajtshme

1. Ndérmjetési i pasurive té paluajtshme ushtron veprimtariné né ményré individuale, i
organizuar né zyra té ndérmjetésimit té pasurive té paluajtshme ose si i punésuar prané njé zyre
ndérmjetésimi té pasurive té paluajtshme.

2. Ndérmjetésit dhe zyrat e ndérmjetésimit té pasurive té paluajtshme kané detyrimin e
regjistrimit né regjistrin tregtar né njé nga format e parashikuara né legjislacionin né fuqi pér
tregtarét dhe shoqgérité tregtare.

3. Né rastet kur veprimtaria e ndérmjetésimit té pasurive té paluajtshme ushtrohet
népérmjet organizimit né zyra ndérmjetésimi, té regjistruara si person juridik né njé nga format
e parashikuara nga legjislacioni né fuqi pér tregtarét dhe shogérité tregtare, ndérmjetésimi i
veprimeve juridike me pasurité e paluajtshme kryhet vetém nga subjektet gé jané té pajisura
me certifikatén e ndérmjetésit té pasurive té paluajtshme, sipas parashikimeve té kétij ligji.

4. Kur ortaku ose aksionari i zyrés sé ndérmjetésimit té pasurive té paluajtshme nuk éshté
i pajisur me certifikatén e ndérmjetésit té pasurive té paluajtshme, zyra e ndérmjetésimit té
pasurive té paluajtshme mund té regjistrohet né regjistér sipas nenit 12 té kétij ligji vetém kur
ortaku ose aksionari plotéson kushtet e méposhtme:

a) té mos jeté nén hetim apo gjykim pér veprat penale né fushén e pastrimit té parave, té
financimit té terrorizmit apo té arméve té shkatérrimit né masé;

b) té mos jeté dénuar me vendim gjyqésor té formés sé preré pér njé vepér penale té kryer
me dashje pér té cilén nuk éshté rehabilituar;

C) té mos jeté dénuar me masé administrative gjobé ose me masé administrative gé detyron
subjektin té ndalé njé sjellje té caktuar, praktiké pune apo biznesi, si dhe té mos e pérsérisé né
té ardhmen, pér shkelje té legjislacionit né fuqi pér parandalimin e pastrimit té parave, té paktén
jo mé herét se 6 muaj nga data e paragitjes sé kérkesés;

¢) personat e lidhur me té t€ mos jené té dénuar me vendim té formés sé preré pér veprat
penale né fushén e pastrimit té parave, té financimit té terrorizmit apo té arméve té shkatérrimit
né mase.

5. NEé rast se personat e lidhur me ortakun ose aksionarin e zyrés sé ndérmjetésimit té
pasurive té paluajtshme jané té dénuar sipas pércaktimit té shkronjés “¢” té pikés 4 té kétij neni,
ministri kérkon té dhéna, dokumente, fakte apo mjete té tjera té provés pér pérfshirjen e ortakut
ose té aksionarit né veprimtariné e paligjshme té personit té lidhur nga Policia e Shtetit,
prokuroria, gjykata, organet e administratés tatimore dhe doganore, Drejtoria e Pérgjithshme e
Parandalimit té Pastrimit té Parave, Byroja Kombétare e Hetimit, shérbimet shtetérore
informative, si dhe ¢do organ publik, person fizik ose juridik, gé disponon té dhéna té vlefshme



pér géllimet e verifikimit. Nése éshté e nevojshme, ministri kérkon té dhéna shtesé nga
institucionet e pérmendura né kété piké.

6. Ministri urdhéron refuzimin e regjistrimit né Regjistrin e t€ Dhénave pér Zyrat e
Ndérmjetésimit té Pasurive té Paluajtshme dhe Ndérmjetésit e Pasurive té Paluajtshme kur:

a) nuk plotéson kriteret e parashikuara nga shkronjat “a”, “b” dhe “c” té pikés 4 té kétij
neni;

b) krijon bindjen gé, bazuar né vlerésimin e hollésishém té raporteve té paragitura nga
institucionet kompetente, sipas pikés 5 té kétij neni, si dhe né rezultatin térésor té hetimit
administrativ, ortaku ose aksionari éshté i pérfshiré né veprimtariné e paligjshme té personit té
lidhur, pavarésisht nése ortaku ose aksionari nuk éshté nén hetim pér kryerjen e njé vepre
penale.

7. Ministri, kur urdhéron refuzimin e regjistrimit né regjistér sipas pikés 6 té kétij neni,
vendos edhe ndalimin e ndérmjetésit té pasurive té paluajtshme pér ushtrimin e veprimtarisé sé
ndérmjetésimit, i organizuar ose i punésuar né njé zyré ndérmjetésimi, e cila nuk éshté e
regjistruar né regjistér, si dhe, kur éshté rasti, kryerjen e inspektimeve té rregullta né vend jo
mé pak se 2 heré né vit, sipas parashikimit té pikés 8 té nenit 21 té kétij ligji.

Neni 11
Ndérmjetési i huaj i pasurive té paluajtshme

1. Profesionin e ndérmjetésit té pasurive té paluajtshme né Republikén e Shqipérisé ka té
drejté ta ushtrojé edhe cdo shtetas shqgiptar ose i huaj, qé éshté pajisur me licencén e
ndérmjetésit té pasurive té paluajtshme né njé shtet anétar té Bashkimit Europian sipas
rregullave té atij shteti anétar dhe ka nénshkruar njé kontraté bashképunimi me njé zyré
ndérmjetésimi té pasurive té paluajtshme né Republikén e Shqipérisé.

2. Ndérmjetési i huaj i pasurive té paluajtshme, i cili ushtron rregullisht profesionin né
territorin e Republikés sé Shqipérisé pér jo mé pak se 6 muaj prané njé zyre ndérmjetésimi té
pasurive té paluajtshme, né pérputhje me pikén 1 té kétij neni mund té kérkojé prané ministrit
té drejtén pér té ushtruar né ményré té pavarur profesionin e ndérmjetésit té pasurive té
paluajtshme né Republikén e Shqipériseé.

3. Ministri, pasi vérteton pérmbushjen e kritereve té parashikuara nga shkronjat “a”, “b”,
“c”, “¢” dhe “d” té pikés 1, si dhe pikat 2 e 3 té nenit 8 té kétij ligji, vendos regjistrimin e
ndérmjetésit né Regjistrin e Ndérmjetésve té Pasurive té Paluajtshme.

4. Rregullat e hollésishme pér njohjen e sé drejtés sé ushtrimit té profesionit né ményré té
pavarur nga ndérmjetési i huaj i pasurive té paluajtshme, si dhe té bashképunimit té tij me zyrat
e ndérmjetésimit té pasurive té paluajtshme sipas kétij neni pércaktohen me udhézim té
ministrit.

Neni 12
Regjistri i Ndérmjetésve té Pasurive té Paluajtshme

1. Ministria administron Regjistrin e té Dhénave pér Zyrat e Ndérmjetésimit té Pasurive té
Paluajtshme dhe Ndérmjetésit e Pasurive té Paluajtshme.

2. Regjistri, sipas pikés 1 té Kkétij neni, ruhet, mirémbahet e pérditésohet né format té
integruar manual dhe elektronik nga strukturat pérgjegjése té ministriseé.

3. Ndérmjetésit e pasurive té paluajtshme dhe zyrat e ndérmjetésimit té pasurive té
paluajtshme regjistrohen né regjistér.



4. Ndérmjetésit e pasurive té paluajtshme dhe zyrat e ndérmjetésimit té pasurive té
paluajtshme jané té detyruar té njoftojné ministriné pér ¢do ndryshim né té dhénat e
detyrueshme pér t’u regjistruar né regjistér jo mé voné se 30 dité nga data e certifikimit,
regjistrimit ose nga ndryshimi i t€ dhénave té detyrueshme pér t’u regjistruar.

5. Ruajtja dhe pérpunimi i té dhénave personale té regjistruara né regjistér béhet né
pérputhje me legjislacionin né fugi pér mbrojtjen e té dhénave personale.

6. Strukturat pérgjegjése té ministrisé pérditésojné dhe kontrollojné Regjistrin e
Ndérmjetésve té Pasurive té Paluajtshme me listén e personave té shpallur, sipas legjislacionit
né fugi pér masat kundér financimit té terrorizmit. Né ato raste kur konstatohet se njé
ndérmjetés i pasurive té paluajtshme ose personat e lidhur me té rezultojné né listén e personave
té shpallur, struktura pérgjegjése e ministrisé njofton autoritetin kompetent shtetéror pér
marrjen e masave né pérputhje me legjislacionin né fugi pér masat kundér financimit té
terrorizmit. Né kété rast, ministri, sipas pércaktimeve té kétij ligji, me urdhér vendos hegjen e
certifikatés sé ndérmjetésit té pasurive té paluajtshme dhe c¢regjistrimin nga Regjistri i
Ndérmjetésve té Pasurive té Paluajtshme.

7. Rregullat e hollésishme pér té dhénat gé pérmban Regjistri i Ndérmjetésve té Pasurive té
Paluajtshme, formatin e tij, ményrén e mbajtjes, t€ dhénat gé mund té béhen publike, si dhe
rregullat pér pérditésimin e tyre pércaktohen me urdhér té ministrit.

KREU IV
KONTRATA PER NDERMJETESIMIN E PASURIVE TE PALUAJTSHME
Neni 13
Kontrata pér ndérmjetésimin e veprimeve juridike me pasurité e paluajtshme

1. Ndérmjetési lidh me klientin kontratén pér ndérmjetésimin e veprimeve juridike me
pasurité e paluajtshme pérmes sé cilés ndérmjetési merr pérsipér, sipas kérkesave té klientit, té
ndihmojé né realizimin e veprimit juridik té kérkuar, kundrejt pagesés sé tarifés pérkatése.

2. Kontrata e ndérmjetésimit béhet me shkresé, ndryshe nuk éshté e vlefshme dhe né té
pércaktohen, ndér té tjera, edhe detyrimet e ndérsjella té paléve, kohézgjatja e kontratés dhe
kushtet e tjera thelbésore té saj.

3. Nése palét nuk kané pércaktuar kohézgjatjen e kontratés sé ndérmjetésimit té pasurive
té paluajtshme, konsiderohet se kontrata e ndérmjetésimit éshté e lidhur pér njé afat prej 6
muajsh.

Neni 14
Kushtet thelbésore té kontratés sé ndérmjetésimit

1. Kontrata e ndérmjetésimit duhet té pérmbajé kushtet sipas té cilave realizohet
ndérmjetésimi, né vecanti:

a) té dhénat identifikuese té paléve;

b) objektin e kontratés sé ndérmjetésimit;

c) té drejtat e detyrimet e paléve;

¢) tarifén e ndérmjetésimit, si dhe rregullat pér kryerjen e saj;

d) veprimet pérgatitore pér pérfundimin e veprimit juridik pér té cilin éshté lidhur kontrata
e ndérmjetésimit;



dh)llojin, ndarjen dhe vlerén e shpenzimeve gé mund té keté ndérmjetési nése, né
marréveshje me klientin, do té kryejé edhe veprime té tjera té lidhura me veprimin juridik.

2. Ndérmjetési éshté i detyruar té publikojé né njé vend té dukshém e té lexueshém pér
klientin kushtet e pérgjithshme, si dhe tarifat gé zbatohen prej tij.

Neni 15
Kontrata e ndérmjetésimit ekskluziv

1. Me Kkontratén e ndérmjetésimit ekskluziv klienti merr pérsipér t¢ mos angazhojé
ndérmjetés tjetér pér té njéjtin objekt té kontratés sé ndérmjetésimit ekskluziv. Ky detyrim
duhet té jeté i pércaktuar shprehimisht né kontratén e ndérmjetésimit.

2. Nése gjaté kohézgjatjes sé kontratés pér ndérmjetésim ekskluziv klienti ka kryer té
njéjtin veprim juridik pér té cilin ka lidhur kontratén me ndérmjetésin e paré, personalisht apo
népérmjet njé ndérmjetési tjetér, duke shkelur detyrimet e késaj kontrate, ai éshté i detyruar t’i
paguajé ndérmjetésit ekskluziv tarifén e ndérmjetésimit sipas pércaktimeve né kontratén e
ndérmjetésimit ekskluziv.

Neni 16
Pérfundimi i kontratés sé ndérmjetésimit

1. Njé kontraté ndérmjetésimi e lidhur pér njé periudhé té caktuar kohe pérfundon me
mbarimin e afatit pér té cilin éshté lidhur nése veprimi juridik pér kalimin e pronésisé sé
pasurive té paluajtshme ose té drejtat reale mbi to, pér té cilin éshté ndérmjetésuar, nuk éshté
kryer brenda asaj periudhe.

2. Nése brenda 6 muajve pas pérfundimit té kontratés sé ndérmjetésimit klienti pérfundon
njé veprim juridik gé rrjedh nga veprimet e ndérmjetésit té kryera para pérfundimit té kontratés
s€ ndérmjetésimit, ai &sht€ i detyruar t’i paguajé ndérmjetésit tarifén e ploté, pérveg kur né
kontraté éshté parashikuar ndryshe.

KREU V
TE DREJTAT DHE DETYRIMET E NDERMJETESVE
Neni 17
Kujdesi né ushtrimin e veprimtarisé

Ndérmjetési né kryerjen e veprimtarisé sé ndérmjetésimit apo té veprimeve té tjera qé
lidhen me punén, gé éshté objekt i ndérmjetésimit, &shté i detyruar té veprojé me kujdesin e
duhur profesional, si dhe né pérputhje me ligjin dhe me rregullat e ushtrimit té profesionit.

Neni 18
Té drejtat e ndérmjetésit
Ndérmjetési i pasurive té paluajtshme gjaté ushtrimit té veprimtarisé ka té drejté:

a) té ofrojé shérbimin né pérputhje me kérkesat e legjislacionit né fugi né ményreé té liré
dhe autonome, pa kufizime, kundrejt cdo Klienti, vendas ose té huaj;

b) té informohet pér té gjitha rrethanat gé jané té réndésishme pér ndérmjetésimin dhe t’i
vendosen né dispozicion prova pér pérmbushjen e detyrimeve ndaj paléve té treta;

c) té sigurojé dokumentacionin gé vérteton pronésiné e klientit pér pasurité e paluajtshme,
objekt kontrate, dhe té informohet nga klienti pér té gjitha pengesat gé ekzistojné né pasurité e
paluajtshme;

¢) té kérkojé té dhéna gé kané lidhje me pasurité e paluajtshme, objekt ndérmjetésimi, nga
organi shtetéror qé administron regjistrin e pasurive té paluajtshme, me géllim pérfitimin e
informacionit té sakté dhe té ploté né lidhje me gjendjen juridike dhe kufizimet e vendosura
mbi pasuriné e paluajtshme, pasi té keté pérmbushur detyrimet e parashikuara nga legjislacioni
né fuqi;

d) té pérfitojé pagesén e tarifés sé ndérmjetésimit, si dhe ¢cdo shpérblim pér shpenzime té
tjera sipas pércaktimeve té kétij ligji dhe kontratés sé ndérmjetésimit;

dh)té rimbursohet pér shpenzimet e béra gjaté ndérmjetésimit, gé tejkalojné kostot e
zakonshme té ndérmjetésimit, pérveg rasteve kur éshté parashikuar ndryshe.

Neni 19
Detyrimet e ndérmjetésit

Ndérmjetési i pasurive té paluajtshme gjaté ushtrimit t€ veprimtarisé kryen detyrat e
méposhtme:

a) kryen veprime qgé kané si géllim gé té gjejné dhe té lidhin klientin me palén tjetér té
veprimit juridik eventual, me géllim kalimin e pronésisé ose té té drejtave reale mbi pasurité e
paluajtshme pér té cilat éshté lidhur kontrata e ndérmjetésimit;

b) kryen shérbimin e ndérmjetésimit né ¢do rast mbi bazén e njé marréveshjeje me shkrim
té lidhur ndérmjet tij dhe Kklientit, né pérputhje me dispozitat e kétij ligji;

c) sigurohet gé pérpara lidhjes sé kontratés sé ndérmjetésimit, pala ka té drejtén pér té
disponuar lirisht mbi pronén ose té drejtat e tjera reale mbi pasurité e paluajtshme objekt
ndérmjetésimi, sipas dokumentacionit té paragitur nga klienti;

¢) mban té dhéna pér pasurité e paluajtshme pér té cilat ai ndérmjetéson. Kéto té dhéna
ruhen nga ndérmjetési né pérputhje me legjislacionin né fugi pér parandalimin e pastrimit té
parave dhe financimit té terrorizmit;

d) informon Klientin pér té gjitha rrethanat gé lidhen me veprimin juridik pér té cilin po
realizohet ndérmjetésimi, si dhe e késhillon pér pasojat juridike gé rrjedhin nga veprimet
procedurale, me géllim gé té mos démtohen interesat e tij;

dh) ruan sekretin profesional dhe nuk zbulon té dhéna, té& cilat i ka mésuar gjaté
veprimtarisé sé tij profesionale ose nga dokumentet gé i jané véné né dispozicion nga Klienti,
pérveg kur dhénia e kétij informacioni éshté detyrim ligjor;

e) raporton ¢do dyshim qé ka pér rastet kur e di apo dyshon se po kryhet, éshté kryer, apo
tentohet té kryhet pastrimi i produkteve té veprés penale apo financimi i terrorizmit, si dhe pér
cdo rast tjetér pér té cilin ka detyrimin pér té raportuar né pérputhje me legjislacionin né fuqi
pér parandalimin e pastrimit té parave dhe financimit té terrorizmit;

é) vepron me profesionalizém, besnikéri, ndershméri dhe dinjitet, si dhe udhéhiget nga
interesat e klientit, sipas legjislacionit né fuqi;

f) detyrohet té kthejé ¢do dokumentacion origjinal té siguruar nga klienti me pérfundimin
e marréveshjes ndérmjet tij dhe klientit;

g) pérmbush né ményré té rregullt detyrimet tatimore dhe ¢do detyrim tjetér;

gj) cdo detyré tjetér sipas parashikimeve té kétij ligji dhe marréveshjes me shkrim té lidhur
me klientin.



Neni 20
Tarifa e ndérmjetésimit

1. Tarifa e ndérmjetésimit pércaktohet né kontratén e ndérmjetésimit té pasurive té
paluajtshme.

2. Ndérmjetési ka té drejté té shpérblehet kur pérmbushet objekti i kontratés, pavarésisht
nga ngjarjet e mévonshme gé mund té ndodhin pas pérmbushjes sé objektit té kontratés.

3. Ndérmjetési nuk mund té kérkojé pagesa té pjesshme té tarifés pérpara lidhjes sé
kontratés. Nése ndérmjetési kryen shérbime shtesé qé lidhen me punén objekt ndérmjetésimi,
shpenzimet pér kryerjen e tyre mund té pérfshihen nga ndérmjetési né shumén e shpenzimeve
qgé realizohen nga ekzekutimi i kontratés, vetém me pélgimin e shprehur ndérmjet ndérmjetésit
dhe Klientit.

KREU VI
PROCEDIMI DISIPLINOR | NDERMJETESIT TE PASURIVE TE PALUAJTSHME
Neni 21
Mbikéqyrja e ndérmjetésve té pasurive té paluajtshme

1. Ministri kryen mbikéqyrjen e veprimtarisé sé pérgjithshme té ndérmjetésve té pasurive
té paluajtshme né pérputhje me rregullat e parashikuara né kété ligj.

2. Mbikéqgyrja e ndérmjetésve té pasurive té paluajtshme realizohet nga struktura
pérgjegjése e ministrisé népérmjet kontrolleve periodike ose mbi bazén e ankesave té
paragitura.

3. Ministri kryen inspektime té rregullta né vend pér té gjitha aktet, si dhe pér cdo
dokumentacion tjetér t& veprimtarisé sé ndérmjetésimit té pasurive té paluajtshme.

4. Ministri urdhéron inspektime té posacme né rastet kur e sheh té nevojshme.

5. Ministri mbikéqyr veprimtariné e ndérmjetésit té pasurive té paluajtshme né lidhje me
zbatimin e ligjit, Kodin e Etikés Profesionale, vecanérisht zbatimin e legjislacionit pér
parandalimin e pastrimit té parave dhe financimin e terrorizmit, duke u bazuar edhe né
metodologjiné e identifikimit dhe vlerésimin e rrezikut té pastrimit té€ parave dhe financimit té
terrorizmit.

6. Standardet dhe metodologjia e inspektimit té veprimtarisé sé ndérmjetésve té pasurive
té paluajtshme miratohen me urdhér té ministrit.

7. NE& rast se ekziston njé dyshim i arsyeshém, informacion ose e dhéné gé lidhet me
shkeljen e legjislacionit né fuqgi pér luftén kundér pastrimit té parave ose financimin e
terrorizmit, ministri i raporton menjéheré autoritetit pérgjegjés sipas parashikimeve té
legjislacionit né fugi pér parandalimin e pastrimit té parave dhe financimin e terrorizmit. Né
kété rast, ministri dhe Drejtoria e Pérgjithshme e Parandalimit té Pastrimit té Parave mund té
urdhérojné kryerjen e inspektimeve té pérbashkéta.

8. NE rast se personat e lidhur me ndérmjetésin e pasurive té paluajtshme jané nén hetim,
gjykim apo té dénuar pér veprat penale né fushén e pastrimit té parave, té financimit té
terrorizmit apo té arméve té shkatérrimit né masé, ministri urdhéron inspektime té rregullta né
vend pér té gjitha aktet, si dhe pér cdo dokumentacion tjetér té veprimtarisé sé ndérmjetésimit

té pasurive té paluajtshme jo mé pak se 2 heré né vit. Ndérmjetési i pasurive té paluajtshme i
nénshtrohet inspektimit sipas késaj pike deri né 2 vjet nga data e vendimit gjyqgésor té formés
sé preré, gé ka vendosur ¢éshtjen ndaj personit té lidhur, ose né rastin kur personi i lidhur éshté
dénuar, gjaté ekzekutimit té dénimit deri né 2 vjet nga data e kontaktit té fundit me personin e
lidhur.

Neni 22
Shkeljet dhe masat disiplinore

1. Ndérmijetési i pasurive té paluajtshme kryen shkelje disiplinore né rastet kur:

a) vepron né kundérshtim me kété ligj;

b) kryen veprime ose mosveprime gé pérbéjné shérbime té papérshtatshme profesionale,
té cilat jané né kundérshtim me legjislacionin né fugi ose Kodin e Etikés Profesionale.

2. Pér shkelje té dispozitave gé rregullojné ushtrimin e profesionit dhe veprimtariné e
ndérmjetésit té pasurive té paluajtshme jepen masat disiplinore si mé poshté:

a) paralajmérim me shkrim;

b) vérejtie me paralajmérim pér hegjen e certifikatés pér ushtrimin e profesionit té
ndérmjetésit té pasurive té paluajtshme;

C) gjobé né masén 50 000 (pesédhjeté mijé) leké deri né 500 000 (peséqind mijé) leké;

¢) urdhér ndérmjetésit pér té kryer trajnim shtesé, pérfshiré trajnim né etiké profesionale
dhe/ose trajnim né fushén e parandalimit té pastrimit té parave;

d) pezullim nga detyra pér njé periudhé nga 1 deri né 5 vjet;

dh)hegje pérfundimtare e certifikatés pér ushtrimin e profesionit té€ ndérmjetésit té pasurive
té paluajtshme dhe c¢regjistrim nga Regjistri i Ndérmjetésve té Pasurive té Paluajtshme.

3. Masa disiplinore e dhéné ndaj ndérmjetésit té pasurive té paluajtshme jepet né
proporcion me shkeljen dhe bazohet né kriteret e méposhtme:

a) shkallén e pakujdesisg;

b) shpeshtésiné e kryerjes sé shkeljes;

c) rrethanat e kryerjes sé shkeljes, mundésiné e ardhjes sé pasojave, si dhe démin e
shkaktuar nga shkelja.

4. Gjoba mund té shogérohet né ményré kumulative me masa té tjera disiplinore, té
parashikuara nga shkronjat “a”, “b” dhe “¢” t€ pikés 2 té kétij neni.

5. Masat disiplinore té parashikuara né shkronjat “a” “b”, “c” dhe “¢” té pikés 3 té kétij
neni jepen me urdhér t& ministrit. Masat disiplinore té parashikuara né shkronjat “d” dhe “dh”
té pikés 2 té kétij neni jepen me vendim té komisionit disiplinor.

6. Shkeljet disiplinore parashkruhen brenda 5 vjetéve nga koha kur ka ndodhur shkelja.

Neni 23
Fillimi i hetimit disiplinor

1. Ministri ka té drejté té fillojé hetimin disiplinor kryesisht ose mbi bazé ankese pér
shkeljen e pretenduar bazuar né té dhéna prej té cilave lind dyshimi i arsyeshém se shkelja
mund té jeté kryer.

2. Ministri, me urdhér, vendos fillimin e hetimit kryesisht duke parashtruar rrethanat
faktike, té cilat krijojné dyshimin e arsyeshém qgé shkelja mund té jeté kryer. Urdhri né ¢do rast
i njoftohet edhe ndérmjetésit.

3. Ministri vendos té fillojé hetimin pér shkeljen e dyshuar ose té arkivojé njé ankesé
brenda 3 muajve nga marrja e ankesés.

4. Rregullat e hollésishme pér procedurén e hetimit disiplinor, té filluar kryesisht apo mbi
bazé ankese, si dhe formulari i ankesés miratohen me urdhér té ministrit.

Neni 24
Ankesat

1. Cdo person fizik ose juridik ka té drejté t’1 paragesé ministrit ankesa té arsyetuara me
shkrim.

2. Né rastet kur ka té dhéna té besueshme qé ndérmjetési i pasurive té paluajtshme mund
té keté kryer shkelje disiplinore, ¢do funksionar publik gé ka dijeni duhet té informojé
ministrin.

3. Ministri ka detyrimin té shqyrtojé té gjitha ankesat, pérvec atyre anonime. Ankuesi ka
té drejté té kérkojé ruajtjen e konfidencialitetit.

4. Térheqgja e ankesés nga ankuesi nuk sjell arkivimin e ankesés dhe mbylljen e hetimit té
filluar nése ministri vleréson gé ka shkage té mjaftueshme pér kryerjen e hetimit me iniciativén
e tij.

Neni 25

Té drejtat dhe detyrimet e ndérmjetésit té pasurive té paluajtshme gjaté hetimit
disiplinor

1. Ndérmjetési i pasurive té paluajtshme éshté palé né proces gé nga momenti i fillimit té
hetimit dhe i garantohet aksesi né dosjen e hetimit né até masé qé éshté né pérputhje me
objektin e hetimit.

2. Ministri mund té kérkojé nga ndérmjetési i pasurive té paluajtshme informacione,
dokumente ose ¢do prové gé éshté e nevojshme pér hetimin.

3. Ministri i njofton ndérmjetésit té pasurive té paluajtshme ose pérfagésuesit té tij
vendimin pér arkivimin e ankesés, pér fillimin e hetimit, shtimin ose ndryshimin e objektit té
tij, si dhe mbylljen e hetimit.

Neni 26
Pezullimi i hetimit disiplinor

1. Ministri urdhéron pezullimin e hetimit disiplinor kur éshté duke u zhvilluar njé hetim
penal ose njé proces gjygésor penal, administrativ ose civil né té cilét:

a) njéra nga palét éshté ndérmjetési i pasurive té paluajtshme; si dhe

b) shkelja e dyshuar lidhet me té njéjtat fakte pér té cilat do t& merret vendimi.

2. Hetimi disiplinor pezullohet deri né marrjen e njé vendimi té formés sé preré pér ¢éshtjet
e pérmendura né pikén 1 té kétij neni.

3. Ministri u njofton urdhrin e pezullimit ankuesit, ndérmjetésit té pasurive té paluajtshme,
si dhe gjykatés ose prokurorisé. Gjykata ose prokuroria njoftojné menjéheré ministrin pér ¢cdo
vendim gé merret, gé heq shkakun e pezullimit té hetimit disiplinor sipas pikés 1 té kétij neni.

4. Vendimi gjygésor i formés sé preré, né favor té ndérmjetésit té pasurive té paluajtshme,
nuk pengon hetimin nga ministri pér té pércaktuar pérgjegjésiné disiplinore té ndérmjetésit.

5. Pezullimi i hetimeve ndérpret afatet e parashkrimit, té parashikuara nga neni 22 i kétij
ligji.

Neni 27
Pérfundimi i hetimit disiplinor

1. Né pérfundim té hetimit, nése ka dyshime té arsyeshme qé ndérmjetési i pasurive té
paluajtshme ka kryer shkelje disiplinore, ministri fillon procedimin disiplinor, duke paragitur
prané komisionit disiplinor raportin e hetimit sé bashku me dosjen hetimore.

2. Ministri mbyll hetimin nése provohet gé pretendimet jané té pabazuara ose provat e
mbledhura dhe rezultatet e hetimit té ¢ojné drejt pérfundimit se:

a) provat jané té pamjaftueshme pér té provuar kryerjen e shkeljes disiplinore;

b) céshtja ka gené objekt i njé hetimi té€ méparshém gé éshté mbyllur ose pér té cilén éshté
dhéné vendim i formés sé preré, né kuadér té njé procedimi disiplinor, pérvec rasteve kur
paragiten fakte ose prova té reja;

C) céshtja éshté parashkruar né kohén kur éshté filluar hetimi;

¢) ndérmjetési i pasurive té paluajtshme ka ndérruar jeté.

3. Pérjashtimisht, né rastet e parashikuara né pikén 5 té nenit 22 té kétij ligji, ministri
vendos veté nése éshté kryer shkelje dhe jep masén disiplinore pérkatése.

Neni 28
Parimet e procedimit disiplinor

1. Masat disiplinore merren sipas njé procedure transparente dhe né pérputhje me té
drejtén pér njé proces té€ rregullt ligjor, e cila garanton t€ drejtén pér t’u informuar, pér té
kérkuar sqarime rreth fakteve, pér t’u dégjuar e pér t’u mbrojtur.

2. Palét né procedim disiplinor kané té drejté té paragiten e té japin shpjegime né seancé
veté ose népérmjet pérfagésimit me té treté. Nése njéra ose té dyja palét nuk paragiten né seancé
pa shkage té arsyeshme, komisioni disiplinor e shqyrton ¢éshtjen dhe merr vendim né mungesé
té tyre.

Neni 29
Komisioni disiplinor

1. Komisioni disiplinor éshté organ kolegjial, i cili pérbéhet nga:

a) 2 pérfagésues nga ministria;

b) 1 pérfagésues nga ministria gé mbulon ¢éshtjet e parandalimit té pastrimit té parave;

c) 2 pérfagésues nga shoqatat profesionale té ndérmjetésve té pasurive té paluajtshme.

2. Kryetari dhe anétarét e komisionit disiplinor zgjidhen pér njé mandat katérvjecar me té
drejté rizgjedhjeje vetém njé heré.

3. Rregullat e hollésishme pér kriteret, procedurat pér pérzgjedhjen e pérfagésuesve dhe
funksionimin e komisionit disiplinor, pér ményrén e ushtrimit té pérgjegjésive prej tij dhe pér
organizimin e procedimit disiplinor pércaktohen me urdhér té ministrit.

4. Masa e shpérblimit té anétaréve té komisionit disiplinor caktohet me vendim té Késhillit
té Ministrave, sipas rregullave té pércaktuara pér shpérblimin e anétaréve té organeve
kolegjiale.

Neni 30
Pezullimi i procedimit disiplinor

Rregullat pér pezullimin e hetimit disiplinor, sipas nenit 26 té kétij ligji, zbatohen pér aq sa
éshté e mundur pér pezullimin e procedimit disiplinor.

Neni 31
Vendimmarrja e komisionit disiplinor pér ¢éshtjet disiplinore

Pas shqyrtimit té té gjitha fakteve dhe provave, komisioni disiplinor vendos:

a) rrézimin e kérkesés pér procedim disiplinor pér shkak se faktet e pretenduara nuk kané
ndodhur ose nuk pérbéjné shkelje disiplinore; ose

b) pranimin e ploté ose té pjesshém té kérkesés népérmjet marrjes sé njé ose mé shumé
masave disiplinore.

Neni 32
Regjistrimi i masave disiplinore

1. Ministria shénon né Regjistrin e Ndérmjetésve té Pasurive té Paluajtshme vendimet pér
masat disiplinore.

2. Masat disiplinore shuhen dhe fshihen nga regjistri kur:

a) ka kaluar 1 vit nga vendosja e masés disiplinore té paralajmérimit me shkrim;

b) kané kaluar 2 vjet nga pagesa e gjobés;

c) kané kaluar 3 vjet nga data e ekzekutimit t&¢ masés disiplinore t& pezullimit té
pérkohshém té ushtrimit té veprimtariseé.

3. Masa disiplinore e hegjes sé certifikatés sé ushtrimit té profesionit té ndérmjetésit nuk
shuhet dhe nuk fshihet nga regjistri.

4. NEé rastin e vendimit pér hegjen e certifikatés sé ushtrimit té profesionit dhe ¢regjistrimin
nga Regjistri i Ndérmjetésve té Pasurive té Paluajtshme, respektivisht, nga ministri, sipas
shkronjés “€” t& pikés 1 té nenit 36, apo té pikés 2 té nenit 36 té kétij ligji, ose nga komisioni
disiplinor sipas shkronjés “dh” t€ pikés 2 t& nenit 22 té kétij ligji, ministri urdhéron njoftimin
e vendimit prané Qendrés Kombétare té Biznesit.

Neni 33
E drejta e ankimit pér masat disiplinore

1. Kundér urdhrit té ministrit ose vendimit té komisionit disiplinor pér dhénien e masave
disiplinore, ndérmjetési i pasurive té paluajtshme mund té paragesé padi né gjykatén
administrative kompetente brenda 45 ditéve nga data e njoftimit té vendimit.

2. Paragitja e padisé né gjykaté kundér urdhrit t¢ ministrit ose vendimit té€ komisionit
disiplinor nuk pezullon zbatimin e urdhrit ose té vendimit té ankimuar derisa vendimi gjygésor
pér ankimin té marré formé té preré.

Neni 34
Ekzekutimi i vendimit

1. Ministria mbikégyr zbatimin e masave gé vendosen né pérfundim té procedimit
disiplinor.

2. Kur masa disiplinore merret nga komisioni disiplinor, ministri urdhéron regjistrimin e
vendimit né Regjistrin e Ndérmjetésve té Pasurive té Paluajtshme dhe kryerjen e ¢do veprimi
tjetér té nevojshém pér zbatimin e maseés.

3. Ministria zbaton masat disiplinore:

a) brenda 1 muaji pér masat disiplinore té parashikuara nga shkronjat “a”, “b”, “c” dhe “¢”
té pikés 2 té nenit 22 té keétij ligji;

b) brenda 2 javéve pér masat disiplinore té parashikuara nga shkronjat “d” dhe “dh” té
pikés 2 té nenit 22 té kétij ligji.

KREU VI

PEZULLIMI, HEQJA E CERTIFIKATES DHE CREGJISTRIMI | NDERMJETESVE TE
PASURIVE TE PALUAJTSHME

Neni 35
Pezullimi i certifikatés sé ndérmjetésit

1. Ndérmjetésit té pasurive té paluajtshme mund t’i pezullohet pérkohésisht certifikata nga
ministri kur:

a) merr cilésiné e té pandehurit ose éshté né gjykim pér njérén nga veprat penale né fushén
e pastrimit té parave, té financimit té terrorizmit apo té arméve té shkatérrimit né mase;

b) ndaj tij ka filluar njé proceduré pér c¢regjistrim nga Regjistri i Ndérmjetésve té Pasurive
té Paluajtshme kur ka dyshime té arsyeshme se certifikimi éshté béré né kundérshtim me
kriteret dhe kushtet e parashikuara né kété ligj;

c) ndaj tij ka filluar njé proceduré pér hegjen e zotésisé juridike pér té vepruar;

¢) i kufizohet zotésia juridike pér té vepruar me vendim gjyqésor té formeés sé preré;

d) vendoset pér pranimin e kérkesés sé autoritetit pérgjegjés pér pezullimin e certifikatés té
ndérmjetésit né pérputhje me pikén 2 té nenit 36 té kétij ligji.

2. Pezullimi, sipas pikés 1 té kétij neni, zgjat pér aq kohé sa ekzistojné arsyet pér té cilat
éshté urdhéruar pezullimi.

3. Kundér vendimit té ministrit, ndérmjetési i pasurive té paluajtshme ka té drejté té béjé
ankim né gjykatén kompetente né pérputhje me rregullat e parashikuara nga legjislacioni né
fugi pér gjykimin e mosmarréveshjeve administrative.

Neni 36

Heqja e certifikatés dhe ¢regjistrimi nga Regjistri i Ndérmjetésve té Pasurive té
Paluajtshme

1. Ndérmjetésit té pasurive té paluajtshme i higet certifikata e ushtrimit té profesionit té
ndérmjetésit nga ministri dhe cregjistrohet nga Regjistri i Ndérmjetésve té Pasurive té
Paluajtshme né rastet kur:

a) heq doré me kérkesén e tij nga ushtrimi i profesionit té ndérmjetésve té pasurive té
paluajtshme;

b) humbet zotésiné juridike pér té vepruar me vendim gjygésor té formés sé preré;

c) dénohet me njé vendim té formés sé preré pér kryerjen e njé krimi gé dénohet né
maksimum jo mé pak se 10 vjet ose pér kryerjen e veprave penale né fushén e pastrimit té
parave, té financimit té terrorizmit apo té arméve té shkatérrimit né masé, si dhe veprave penale
né fushén e mashtrimeve;

¢) ndaj tij jepet masa disiplinore e heqjes sé certifikatés sé ushtrimit té profesionit;

d) vértetohet se né momentin e marrjes sé certifikatés, e ka marré até né kundérshtim me
kriteret ligjore té parashikuara né legjislacionin né fuqi;

dh) vendoset pér pranimin e kérkesés sé autoritetit pérgjegjés pér hegjen e certifikatés sé
ndérmjetésit né pérputhje me pikén 2 té kétij neni;

e) humb jetén;

€) né c¢do rast tjetér gé parashikohet nga ky ligj.

2. Me kérkesé té autoritetit pérgjegjés, ministri mund té pezullojé ose té hegé certifikatén
e njé ndérmjetési té pasurive té paluajtshme né pérputhje me nenin 26 té ligjit nr. 9917, daté
19.5.2008, “Pér parandalimin e pastrimit t€ parave dhe financimit t€ terrorizmit”, t& ndryshuar.
Né ¢do rast, ministri, pérpara se té vendosé pezullimin ose hegjen e certifikatés sé ndérmjetésit,
shqyrton kérkesén e autoritetit pérgjegjés né pérputhje me parimet e pércaktuara né nenin 28
té kétij ligji. Kundér vendimit t& ministrit, ndérmjetési i pasurive té paluajtshme mund té
paragesé padi né gjykatén administrative kompetente, sipas pércaktimeve té legjislacionit né
fugi pér gjykimin e mosmarréveshjeve administrative.

Neni 37
Penalitetet
1. Cilido gé kryen veprime juridike me pasurité e paluajtshme, né kuptim té kétij ligji, pa
gené i pajisur me certifikatén pérkatése, ose nuk vepron né pérputhje me parashikimet e nenit
39 té kétij ligji, ndéshkohet me masé administrative me gjobé nga 50 000 (pesédhjeté mijé)
deri né 500 000 (peséqind mijé) leké né pérputhje me parashikimet e legjislacionit né fuqi pér
kundérvajtjet administrative.
2. Gjoba e vendosur kundér subjekteve gé ushtrojné veprimtaring e ndérmjetésimit té
pasurive té paluajtshme sipas pikés 1 té kétij neni, arkétohet né buxhetin e shtetit.
KREU VI
DISPOZITAT E FUNDIT
Neni 38
Aktet nénligjore
1. Ngarkohet ministri gé brenda 6 muajve nga hyrja né fugi e kétij ligji té nxjerré aktet

nénligjore né zbatim té nenit 6, pika 3; nenit 8, pika 8; nenit 9, pika 4; nenit 11, pika 4; nenit
12, pika 5; nenit 21, pika 6; nenit 23, pika 4; nenit 29, pika 3, té kétij ligji.

2. Ngarkohet Késhilli i Ministrave gé brenda 6 muajve nga hyrja né fugi e kétij ligji té
miratojé aktin nénligjor né zbatim té pikés 4 té nenit 29 té kétij ligji.

Neni 39
Dispozita kalimtare

1. Té gjitha subjektet gé kané té paktén 12 muaj gé ushtrojné veprimtariné e ndérmjetésimit
té pasurive té paluajtshme nga data e hyrjes né fuqi e kétij ligji, konsiderohen ipso lege té
certifikuara pér ushtrimin e veprimtarisé sé ndérmjetésimit té pasurive té paluajtshme né rast
se plotésojné kriteret e parashikuara nga shkronjat “a”, “b”, “c”, “¢” dhe “d” té pikés 1, si dhe
pikat 2 dhe 3 té nenit 8 té kétij ligji. Ministri, urdheron regjistrimin e kétyre subjekteve né
Regjistrin e Ndérmjetésve té Pasurive té Paluajtshme kur plotésohen njékohésisht kushtet e
méposhtme:

a) jané regjistruar si persona fiziké ose juridiké apo té punésuar si ndérmjetés té pasurive
té paluajtshme nga njé person fizik ose juridik, gé ushtron rregullisht veprimtaringé tregtare né
kété fushé, sipas parashikimeve té legjislacionit tregtar e tatimor né fuqi;

b) subjektet ushtrojné rregullisht veprimtariné tregtare né fushén e ndérmjetésimit pér jo
mé pak se 12 muaj nga data e hyrjes né fuqi e kétij ligji;

c) plotésojné kriteret e parashikuara nga shkronjat “a”, “b”, “c”, “¢” dhe “d” té pikés 1 té
nenit 8 té kétij ligji; si dhe

¢) Drejtoria e Pérgjithshme e Parandalimit té Pastrimit té Parave nuk ka asnjé té dhéné pér
pérfshirjen e subjektit ose personat e lidhur me té né pastrimin e parave, financimin e
terrorizmit apo té arméve té shkatérrimit né mase.

2. Té gjitha subjektet gé kané mé pak se 12 muaj gé ushtrojné veprimtariné e ndérmjetésimit
té pasurive té paluajtshme, né momentin e hyrjes né fuqi té kétij ligji, vijojné té ushtrojné
aktivitetin e tyre, si dhe kané detyrimin pér té ndjekur programin e detyrueshém té trajnimit
brenda 12 muajve nga hyrja né fuqi e kétij ligji. Ministri urdhéron regjistrimin e kétyre
subjekteve né Regjistrin e Ndérmjetésve té Pasurive té Paluajtshme kur plotésohen
njékohésisht kushtet e méposhtme:

a) jané regjistruar si persona fiziké ose juridiké apo té punésuar si ndérmjetés té pasurive
té paluajtshme nga njé person fizik ose juridik, gé ushtron rregullisht veprimtariné tregtare né
kété fushé, sipas parashikimeve té legjislacionit tregtar dhe tatimor né fuqi;

b) subjektet ushtrojné rregullisht veprimtariné tregtare né fushén e ndérmjetésimit pér mé
pak se 12 muaj nga data e hyrjes né fuqi e kétij ligji;

) plotésojné kriteret e parashikuara nga shkronjat “a”, “b”, “c”, “¢” dhe “d” t& pikés 1 t&
nenit 8 té kétij ligji;

¢) pérfundojné programin e detyrueshém té trajnimit; si dhe

d) Drejtoria e Pérgjithshme e Parandalimit té Pastrimit té Parave nuk ka asnjé té dhéné pér
pérfshirjen e subjektit ose té personave té lidhur me té né pastrimin e parave, financimin e
terrorizmit apo té arméve té shkatérrimit né masé.

3. Brenda 6 muajve nga hyrja né fuqi e kétij ligji, té gjitha subjektet, sipas pikave 1 e 2 té
kétij neni, paragesin kérkesé prané ministrisé pér regjistrimin e tyre né Regjistrin e
Ndérmjetésve té Pasurive té Paluajtshme, duke paraqitur té gjitha té dhénat e kérkuara pér
pasqyrimin e tyre né regjistrin pérkatés, si dhe té gjithé informacionin e nevojshém qé vérteton
ushtrimin e rregullt té veprimtarisé, sipas pikave 1 e 2 té kétij neni. Né rast se subjekti nuk
paraget kérkesé brenda kétij afati, nuk lejohet t& ndérmjetésojé kryerjen e veprimeve juridike
pér kalimin e pasurive té paluajtshme ose té té drejtave reale mbi to, pavarésisht formés ose
mjetit qé pérdoret pér ndérmjetésimin.

4. Ministri, pas marrjes sé kérkesés sé subjektit pér regjistrimin né Regjistrin e
Ndérmjetésve té Pasurive té Paluajtshme, i kérkon Drejtorisé sé Pérgjithshme té Parandalimit
té Pastrimit té Parave té verifikojé pérfshirjen e tyre né pastrimin e parave, financimin e
terrorizmit apo arméve té shkatérrimit né masé. Drejtoria e Pérgjithshme e Parandalimit té
Pastrimit té Parave éshté e detyruar té verifikojé dhe té njoftojé ministrin jo mé voné se 30
dité nga data e marrjes sé kérkesés pér ekzistencén e ¢do informacioni pér pérfshirjen e
subjektit né pastrimin e parave, financimin e terrorizmit apo arméve té shkatérrimit né masé.

5. Kur subjekti plotéson kushtet e pércaktuara né pikat 1 dhe 2 té kétij neni, ministri Iéshon
certifikatén pérkatése pér ushtrimin e veprimtarisé sé ndérmjetésimit pér pasurité e paluajtshme
dhe i regjistron ato né Regjistrin e Ndérmjetésve té Pasurive té Paluajtshme. Né rast se Drejtoria
e Pérgjithshme e Parandalimit té Pastrimit té Parave ka né administrim té€ dhéna pér pérfshirjen
e subjektit né pastrimin e parave, financimin e terrorizmit apo té arméve té shkatérrimit né
masé ose subjekti nuk vérteton pérmbushjen e kushteve té pércaktuara pikén 1 ose 2 té kétij
neni, ministri refuzon kérkesén pér regjistrimin e subjektit né Regjistrin e Ndérmjetésve té
Pasurive té Paluajtshme.

6. Kundér vendimit t& ministrit pér mosregjistrim né regjistrin pérkatés mund té béhet
ankim né gjykatén kompetente sipas legjislacionit procedural né fugi.

7. Rregullat e hollésishme pér paraqgitjen dhe kérkesén pér regjistrimin né Regjistrin e
Ndérmjetésve té Pasurive té Paluajtshme, si dhe pér verifikimin e plotésimit té kritereve ligjore
né pérputhje me parashikimet e kétij neni pércaktohen me urdhér té ministrit.

Neni 40
Hyrja né fuqi

Ky ligj hyn né fuqgi 15 dité pas botimit né Fletoren Zyrtare.

KRYETARE

Lindita NIKOLLA

Miratuar né datén 27.1.2022

